
ANNOTATSIYA

Ushbu maqolada Xorazm vohasida ibtidoiy urug‘chilik jamiyatining shakllanishi tabiiy-
geografik omillar, daryo o‘zanlarining harakati va arxeologik topilmalar asosida tahlil qilinadi.
Neolit va bronza davrlarida Amudaryoning qadimiy tarmogqlari atrofida jamoaviy hayot
shakllangan. Tadqiqot natijalariga ko‘ra, suv resurslari, unumdor yerlar va iqlim sharoiti ibtidoiy
jamiyatlarning o‘zlashtiruvchi xo‘jalikdan ishlab chiqaruvchi xo‘jalikka o‘tishiga olib kelgan.
Arxeologik yodgorliklar Xorazmda urug‘chilik tuzumining shakllanishini ko‘rsatadi.

Kalit so‘zlar: Xorazm vohasi, urug‘chilik jamiyati, ibtidoiy jamiyat, Amudaryo,
Oqchadaryo, Kaparas madaniyati, Kaltaminor madaniyati, Suvyorgan madaniyati, Tozabog‘yop
madaniyati, Amirobod madaniyati, arxeologik topilmalar, paleogeografiya, antropogen landshaft,
neolit davri, bronza davri, Gerodot.

Kyp6onoBa Cesapa Coank Kn3u—
MarucTpaHT YPreH4cKoro rocyAapcTBEHHOr0 YHUBEPCUTETA

I'EOINOJIMTUYECKOE ®OPMUPOBAHUE OBIIIECTBA CEMEHOBO/JICTBA B
XOPE3MCKOM OA3UCE
AHHOTANIUA

B craTtbe ananusupyercst GopMUpOBaHHE NEPBOOBITHBIX CEIbCKOX03HCTBEHHBIX O0IIECTB B
XO0pe3MCKOil J10oTMHE Ha OCHOBE NPUPOAHO-reorpapuueckux (pakropoB, NBHKEHHS pycel peK U
apXxeoJIornYeckux HaxoAoK. [lomuepkuBaercs, Kak KOJJIEKTUBHAs KHU3Hb (POPMHUPOBATIACH BOKPYT
JIPEBHUX PyKaBOB AMyZapbH B HEOJIUTUUECKYIO U OpPOH30BYIO 3MOXH. MccienoBaHus MOKa3bIBaIoT,
4To OJNM30CTh K BOAHBIM pecypcaM, IUIOJOPOJAHBIM 3eMJISIM M KIMMAaTUYEeCKUE YCIIOBHS
CIOCOOCTBOBAIM MEPEXOAY OT XO34HWCTBAa caMOOOECeYeHHsT K MPOU3BOJUTEIBHOMY XO3SHCTBY.
ApX€oIornu4eckue NaMsATHUKU TOATBEPXKAAIOT CTAHOBIEHHUE CEIbCKOXO3SNMCTBEHHBIX CHCTEM B
Xope3Me ¢ IPEBHEUIINX BPEMEH.

Knrouessie cioBa: Xope3Mckuil oasuc, pofoBoe 0011eCTBO, NEPBOOBITHOE OOLIECTBO, PEKa
Amynapss, peka Oxkuanapss, Kanapacckasa kynbrypa, Kantamunapckas kynbrypa, CyBiiopranckas
KyJnbTypa, To3abarbpsiOckas KynbTypa, AMHpPOOOJCKass KyJlbTypa, apXeoJOTHYECKHEe HAXOIKH,
nayieoreorpadusi, aHTPONOTeHHBIN JTaHaadT, HEOJIUT, OPOH30BBIN BEK, I epoaoT.

Kurbonova Sevara Sodiq qizi —
Master’s student of Urgench State University

GEOPOLITICAL FORMATION OF THE SEED BREEDING SOCIETY IN THE
KHOREZM OASIS

ABSTRACT
This article analyzes the formation of primitive tribal society in the Khorezm oasis based on
natural-geographical factors, riverbed movements, and archaeological findings. During the
Neolithic and Bronze Ages, communal life developed around the ancient branches of the Amu
Darya. Research results indicate that water resources, fertile lands, and climatic conditions led
primitive societies to transition from an appropriating economy to a productive one. Archaeological
monuments demonstrate the formation of the tribal system in Khorezm.
Keywords: Khorezm Oasis, clan society, primitive society, Amu Darya River, Oqchadarya
River, Kaparas culture, Kaltaminar culture, Suvyorgan culture, Tozabagyab culture, Amirobod
culture, archaeological findings, paleogeography, anthropogenic landscape, Neolithic Age, Bronze
Age, Herodotus.

KIRISH VA DOLZARBLIGI

Ushbu maqolada Xorazm vohasida urug‘chilik jamiyatining shakllanishi tabiiy-geografik
omillar, daryo o‘zanlarining harakati va arxeologik topilmalar asosida tahlil gilinadi. Maqsad —
Xorazm vohasida ibtidoiy jamiyatlarning taraqqiyot jarayonlarini, aynigsa urug‘chilik tuzumining
shakllanishini tushunishdir.

METODLAR VA O‘RGANILISH DARAJASI

Xorazm vohasida urug‘chilik tuzumini o‘rganishdan oldin, hududning geografik tuzilishini
ko‘rib chiqish magsadga muvofiq bo‘ladi. Buni amalga oshirish uchun paleogeografik, arxeologik
va tarixiy manbalarni o‘rganish lozim. Janubiy Orolbo‘yi geografik o‘rni jihatidan, Quyi Amudaryo
havzasining o‘ng va so‘l sohillari yerlarini o‘z ichiga olgan. Xorazm vohasi Qoraqum va Qizilqum
oralig‘idagi Turon pasttekisligining o‘rta qismida joylashgan. Voha hududlarida baland tog‘lar
mavjud emas. O‘ng sohil Amudaryo yerlaridagi Sulton Uvays tog‘larining eng yuqori balandligi
500 metrdan oshmaydi. Shu bois shimoldan sovuq, janubdan issiq havo oqimining kirib kelishiga
tabiiy to‘siqlar bo‘lmagan. [1, C.116-121]

Shu asosda Xorazm vohasi Amudaryo suv manbai atrofida shakllangan degan xulosaga
kelish mumkin. Suv resurslari baliqchilik, tekislik va cho‘llik hududlar esa chorvachilik va ovchilik
rivojlanishi uchun qulay sharoit yaratgan.

Quyi Amudayroning o‘zgaruvchanligi — daryoning migratsiyasi tufayli, uning uchta o‘zani —
deltasi: Oqchadaryo, Sarigamishbo‘yi va Orolbo‘yi o‘zanlari vujudga kelgan. Xususan, ularning
qirg‘oqlarida madaniy landshaft shakllanib, ibtidoiy urug‘chilik jamoalari dastlab o‘zlashtiruvchi va
bronza davridan boshlab ishlab chigaruvchi xo‘jaliklar bilan mashg‘ul bo‘lganlar. [2, C.72-80]

Quyi Amudaryoning o‘zgaruvchan tabiati va uning natijasida vujudga kelgan Oqchadaryo,
Sarigamishbo‘yi va Orolbo‘yi o‘zanlari atrofida madaniy landshaftlarning shakllanishi Xorazm
vohasida ibtidoiy jamiyatlarning rivojlanishida muhim rol o‘ynagan. Ushbu hududlarda suv
resurslariga yaqinlik, unumdor yerlarning mavjudligi va qulay iqlimiy sharoitlar ibtidoiy
jamoalarning dastlab o‘zlashtiruvchi, keyinchalik esa ishlab chiqaruvchi xo‘jalikka o‘tishiga zamin
yaratgan. Demak, Amudaryoning geografik harakati nafaqat tabiiy, balki ijtimoiy-igtisodiy
taraqqiyotning asosiy omillaridan biri bo‘lib xizmat qilgan. Bu esa Xorazm vohasida urug‘chilik
tuzumining shakllanishi va takomillashuvi jarayonlarini kengroq tushunish imkonini beradi.

Mazkur holat, o‘z navbatida, ibtidoiy jamoalar hayot tarzining hududiy joylashuvi va
xo‘jalik faoliyati bilan chambarchas bog‘liq bo‘lganini ko‘rsatadi.

Amudaryoning qadimiy Oqchadaryo deltasi hozirgi Sho‘raxon tevaraklaridan boshlangan.
Sulton Uvays tog‘igacha yo‘nalgan bu o‘zan Janubiy Oqchadaryo va Qizilqumdan o‘tib, Orol
dengiziga quyilgan o‘zan — Shimoliy Oqchadaryo deb ataladi. [3, C.35]

Amudaryoning so‘l sohilidan g‘arbiy tomonga yo‘nalgan Davdon va Daryolik o‘zanlari
uzunligi 250-300 km bo‘lgan. Davdon Xonga va Urganch oralig‘ida, Daryolik esa Urganch
shahridan 18 km shimolida Amudaryodan ajralib chiqib, ular 20-30 km uzoqlikdagi maydonda
Sarigamish ko‘liga tengma-teng ravishda yo‘nalgan. Amudaryo suv oqimi barqaror bo‘lmaganligi

bois, Davdon va Daryolik o‘zanlarida suv oqimi goh-gohida ko‘tarilishi bir necha tarmoqlarni hosil
qilgan. Davdonning pasttekislik orqali bir necha shaxobchalaridan biri ilonizida Sarigamish ko‘liga
yo‘nalgan, daryolik irmog‘i yo‘nalishida birmuncha farqlanish kuzatiladi, ya’ni u Amudaryoning
so‘l sohilidan g‘arbiy tomon ajralib chiqqan joyidan boshlangan. [4, B.8-9]

Bu ikki o‘zan Sarigamish pasttekisligida ko‘l hosil qilgan. Sersuv ko‘lning suvlari esa
Uzboy o‘zanidan 550 km uzunlikda Qoraqumning shimoliy tevarak-atroflaridagi qumtepaliklarni
yorib o‘tib, Kasbiy dengizining Bolxon qo‘ltig‘iga quyilgan. [3, C.16-17]

Janubiy Orolbo‘yi hududlarini o°zlashtirish masalasi Xorazm arxeologiya-etnografiya
ekspeditsiyasining tadqiqotlarida muhim o‘rin tutgan. Natijada, Quyi Amudaryo yerlarining olis
zamonlardayoq ibtidoiy jamoalar o‘zlashtirishi jarayonlari boshlanishidan, turli tarixiy
bosqichlardagi atrof-muhitda antropogen ta’sir izlari aniqlangan. Ular tabiiy-geografik sharoitning
o‘zgarib turishiga asos bo’lgan. [3, C.16-17]

Yuqoridagi ma’lumotlarga tayangan holda, Amudaryoning qadimiy o‘zanlari atrofida
vujudga kelgan qulay tabiiy sharoitlar Xorazmda ibtidoiy urug‘chilik tuzumining shakllanishiga
zamin yaratgan. Suv manbalari va boy resurslar urug‘chilik jamoalarining barqaror xo‘jalik yuritishi
va ijtimoiy birlikda yashashini ta’minlagan degan fikrga kelish mumkin.

Eng qadimgi davrlarda Ustyurt, Orolbo‘yi, Qizilqumning paleogeografiyasi va iqlimi
zamonaviy geografik sharoitga mos kelmagan. Hozirda Orolbo‘yidagi cho‘lga aylangan tekisliklar,
tosh davrining paleolit, mezolit va neolit bosqichlarida ichimlik suvi bilan yetarlicha ta’minlagan
edi. [5, C.137]

Asaka-Ovdon botig‘idagi Shahpaxta atrofidagi ibtidoiy manzilgohlar madaniy qatlamidan
ham qadimgi tosh davriga oid mehnat qurollari olingan. [6, C.65-68 u C. 8-20]

Amudaryoning so‘l sohilidagi Burli-3 maskanida va o‘ng sohilidagi Sulton Uvays tog‘ining
shimoliy va g‘arbiy tizmasi tevaragida ham so‘nggi paleolit va mezolit davrlariga xos mehnat
qurollari topilgan. [7, C.74-77]

Yuqoridagi manbalarga tayangan holda, Xorazm vohasida paleolit davridayoq inson
yashashi uchun qulay tabiiy sharoit mavjud bo‘lganini ko‘rish mumkin. Arxeologik topilmalar bu
hududda qadimiy odamlarning yashaganini tasdiglaydi. Topilgan mehnat qurollarining qadimiyligi
esa insonlarning asta-sekin jamoaviy hayotga, urug‘chilik tizimiga o‘tganligidan dalolat beradi.

Xorazm vohasidagi hayotning asosi hisoblangan Amudaryo haqida yunon tarixchisi
Geradotning asarlaridan ham ma’lumotlar uchraydi.

Aytishlaricha, Araksda Lesbosga teng keladigan orollar ko‘p. Ana shu orollarda yoz paytida
yerdan turli o‘simliklar ildizlarini kovlab olib, ularni iste’mol qiluvchi odamlar yashaydilar. Yozda
ular daraxtlardan pishgan mevalarni terib, g‘amlab qo‘yadilar. Shuningdek, o‘sha yerda maxsus
navli meva hosil qiladigan boshqa daraxtlar mavjud bo‘lib, ularning, mevasini avaylab terib
oladilar. Bir joyda yig‘ilgan massagetlar gulxan yoqib, uning atrofida o‘tirib, haligi mevalarni
olovga tashlaydilar. Kuydirilgan meva tutunini hidlashib, vino ichgan ellinlar singari, mast holatga
keladilar. Ular ancha ko‘p mevalarni olovga tashlashsa, shuncha zo‘r kayfiyatda bo‘ladilar; nihoyat
o‘rinlaridan irg‘ib turib, raqsga tushadilar va qo‘shiq ayta boshlaydilar. [8, C.202]

Gerodot tasvirlagan Amudaryo havzasi, suv manbalari, ozig-ovqat yetarliligi va mo‘tadil
iglimi bilan ibtidoiy jamiyatlar uchun qulay tabily muhit bo‘lgan. Mevalarni yig‘ish va birgalikda
iste’mol qilish jarayonlari, paleolit davrida boshlanib, o‘zlashtiruvchi xo‘jalik bosqichida ibtidoiy
jamoaning shakllanishini ko‘rsatadi.

Xorazm vohasida antropogen landshaftining shakllanishi va uning o‘zgarib borishi
jarayonlarini o‘rganishda arxeologik ma’lumotlar muhim ahamiyatga ega. Oqchadaryoning janubiy
va shimoliy sarhadlari suv havzalari sohillari etaklarida neolit davriga oid manzilgohlarning
arxeologik jihatdan o‘rganilishi jarayonida Janubiy Xorazmdagi Kaparas vohasi suv havzalari
sohillarida ham neolit davriga oid mehnat qurollari topilgan. Oqchadaryo sarhadlarida neolit
davridagi odamlar manzilgohlari keng tarzda yoyilganligi kuzatiladi. [9, C.125-126 u C.36-77]

M. A. Itina mazkur jarayonni neolit davrida Amudaryo suvining Oqchadaryo irmog‘i orqali
Orolga yo‘nalgan holati bilan izphlaydi. [10, C.25-26] Shimoliy Oqchadaryo havzasi neolit davrida
kam miqdorda o‘zlashtirilgan. Fikrimizcha, bu jarayonga ilk neolit davrida Oqchadaryo irmog‘idan

qo‘shimcha tarmoq shimoli-g‘arbiy tomonlarga ajralmagan bo‘lsa kerak. Sirdaryoning Jonadaryo
irmog‘i Orol tomon kam suv olib kelganligi ham sabab bo‘lgan bo‘lishi mumkin. Bunday jarayoni
Sariqgamishbo‘yi havzasi sarhadlari atroflarida kuzatish mumkin. Janubiy Oqchadaryo irmoqlari va
ko‘llar sohillarida bir-biriga zich joylashgan neolit davri manzilgohlari tarix fanida “Kaltaminor
madaniyati” atamasida o‘rin olgan. [11, C.155-160 u C. 27-74]

Bronza davrida (Suvyorgan, Tozabog‘yop, Amirobod madaniyatlari) Oqchadaryo
havzasining o‘zlashtirilishi jarayoni jadal davom etgan. Y. F. G‘ulomov Oqchadaryo irmog‘i
artoflarida Suvyorgan madaniyatiga oid 12 ta yodgorlikni topib tekshirgan. [12, 5.51-54]

Oqchadaryo sarhadida Tozabog‘yop madaniyatiga oid 50 dan ortiq arxeologik yodgorliklar
o‘rganilgan. Ularning hududiy joylashishi o‘z xususiyatlariga ega bo‘lib, makonlar kichik irmoqlar
va ko‘llar sohillarida joylashgan. [10, C.25-26]

Janubiy Oqchadaryo havzasida so‘nggi bronza davrida Amirobod madaniyati tarkib topgan.
Mazkur madaniyat tarixini Yakkaparson 2 yodgorlikidan olingan ashyolar yorqin tasvirlaydi.
Manzilgohda yarim yerto‘la uy-joy qoldiglari va janubi-g‘arbiy tomonida sug‘orish inshootida
qoldiqglari o‘rganilgan. [13, C.68]

Arxeologik izlanishlar natijalariga ko’ra, bronda davri Sariqamish havzasidagi manzilgohlar
ozchilikni tashkil qilgan Davdon irmog‘i havzasi artoflarida mavsumiy makonlar o‘rganilgan,
xolos. Mazkur holat Davdon va Daryolik irmoqlarida suv sathi pasayib qolishi bilan bog‘ligligi
sabab qilib ko‘rsatilgan. [3, C.179]

Mil. Avv. IV — III ming yilliklarda Uzbay atroflarida o‘ndan ortiq neolit davriga oid
manzilgohlar arxeologik jihatdan o‘rganilgan. [14, C.66-67]

NATIJALAR VA MUHOKAMA

Tadqiqot natijalari shuni ko‘rsatadiki, Xorazm vohasining antropogen landshaftining
shakllanishida Oqchadaryo irmoqlari bo‘yidagi arxeologik manzilgohlar muhim rol o‘ynagan.
Neolit davrida Janubiy Oqchadaryo bo‘ylarida joylashgan Kaparas va Kaltaminor madaniyati
yodgorliklari qadimgi jamiyatlarning barqaror yashaganini ko‘rsatadi. Oqchadaryoning shimoliy
qismi kamroq o‘zlashtirilgan, bu irmoqlarning suvsizligi va tarmoqlanishining cheklanganligi bilan
izohlanadi. Bronza davrida Suvyorgan, Tozabog‘yop va Amirobod madaniyatlari asosida
Oqchadaryo havzasida aholining faol yashashi va sug‘orma dehqonchilik tizimi shakllandi. Davdon
va Daryolik irmoqlari hududida esa suv sathining pasayishi tufayli mavsumiy yashash joylari
vujudga keldi. Uzboy atrofidagi manzilgohlar ham neolit davrida faol o‘zlashtirilgan. Umuman
olganda, neolit davridan boshlab o‘zlashtiruvchi xo‘jalikdan ishlab chiqaruvchi xo‘jalikka o‘tish
jarayoni boshlandi, yashash sharoitlari yaxshilandi va urug‘ jamoalari soni ortdi.

Xorazm vohasining tabiily va ijtimoiy sharoitlari jamiyatning o‘zlashtiruvchi xo‘jalikdan
ishlab chiqaruvchi xo‘jalikka o‘tishiga yordam berdi. Dastlabki urug‘chilik jamoalari o‘zaro
qarindoshlik va ijtimoiy birlik asosida hayot kechirgan. Kelgusida bu hududda rivojlanishning
yangi bosqichlari, jumladan, ijtimoiy tuzumning o‘zgarishi, malakali ishchilar va yer resurslarining
samarali boshqarilishi muhim omil bo‘lgan.

XULOSA

Yugqoridagi tahlillar va arxeologik manbalarga tayangan holda quyidagi xulosalarga kelish
mumkin: Xorazm vohasi hududi qadimgi tosh davridan inson yashashiga qulay tabiiy sharoitlarga
ega bo‘lib, ilk urug‘ jamoalari shakllangan. Qadimgi davrlarda Xorazm Amudaryoning ko‘plab
irmogqlari — Oqchadaryo, Sariqgamishbo‘yi va Uzboy o‘zanlari orqali sug‘orilgan. Sharqda Qoraqum
cho‘li, shimolda Ustyurt platosi va g‘arbda Kaspiy dengizi hududning tabiiy chegaralarini belgilab
bergan. Neolit va bronza davrlarida barqaror jamoalar shakllanib, ijtimoiy-iqtisodiy rivojlanish
sodir bo‘lgan. Temir davriga kelib, mehnat qurollarining takomillashuvi, ishlab chiqarish
jarayonlarining kengayishi va mulkiy tabaqalanish tufayli ijtimoiy tuzilmalar murakkablashdi va ilk
davlat shakllandi. Xorazm vohasi insoniyat tarixida qadimgi jamiyatlarning shakllanishi va
taraqqiyotida muhim rol o‘ynagan.

